
I   |  

K ANATAUP UKIUQTAQTUNGATA 
TARIURMIUTANUT NUNANNGUAQ

Taanna Nunannguaq kiinaujaqaqtitaujuq ilangani 
Gordon amma Betty Moore Katujjiqatigiinik.



Atuqujaujuq takujaujunnarluni:
Tariurjualirijikkut Ukiuqtaqtumi Atutsiarnirmut Katujjiqatigiit, Nunarjuarmi Uumajulirijikkut Kiinajangit Kanatami,  
amma Mitilirijikkut Kanatami. (2018). Kanataup Ukiuqtaqtungata Tariurmiutanut Nunannguaq.  
Aatuvaa, Antiariu: Tariurjualirijikkut Ukiuqtaqtumi Atutsiarnirmut Katujjiqatigiit.

Qaangata ajjinnguanga: Siarnaulluni Nunannguaq Kanataup Ukiuqtaqtungani taassuma Jeremy Davies
Iluaniittuq: Nalunaijaqsimattiaqtuq Kanataup Ukiuqtaqtungani

Tamanna piliriangujuq laisansiqaqtuq taakuatigut Creative Commons Attribution-NonCommercial 4.0 Nunarjuarmi Laisansi. 
Taasumaa laisansimi takugumaguvit, uvungarluti http://creativecommons.org/licenses/by-nc/4.0 uvvaluunniit uvunga titirarlutit 
Creative Commons, PO Box 1866, Mountain View, CA 94042, USA.

Ajjinngualimaat © ajjiliurijinut

Naasautinga (ISBN): 978-1-7752749-0-2 (paippaamut saqqititat)
Naasautinga (ISBN): 978-1-7752749-1-9 (qarasaujatigut saqqititat)
Uqalimaagaqarvik amma Tuqquqtausimavik Kanatami

Paippaarmuuqtajut Kanatami, Vivvuali 2018
100% Pauqititsijunnanngittuq Saqqititaq taassuma Hemlock Saqqititsijikkunnu

© 1986 Paannti nalunaikkutaq WWF-Nunarjualimaami Kinaujaqarvik Uumajunut (qaujimajaungmijuq Nunarjualimaamit Uumajunut Kinaujaqarvik).
® “WWF” taanaujuq WWF Atiliuqatausimajuq Ilisarijaulluni.

AJJIGIINNGITTUT
Paippaat 

kamattiaqtuninngaaqsimajut



|   90 91   |  

PUIJIIT UKIUQTAQTUMI 

Pigianngarninga
Maannaujuq 21-nik ajjigiinngittuni puijitalik ilaqaqtut 
pingasuujuqtunit pinnipeds-nguniraqtat (nattiit 
amma Aiviit) amma 15-nik cetaceans-nguniraqtat 
(qilalugat, porpoises, amma dolphins) takujaugajusuuni 
uvvaluunniit qaujimajausimajut ilaanniikkut isiqattariangit 
Kanataup Ukiuqtaqtungata imanginni. Taakkunanngat, 
tisamaujuqtut Kanataup Ukiuqtaqtunganiisuut 
arraakulimaaq. Uumajjut taakkuangujut Nattiq  
(Pusa hispida), Ugjuk (Ergnathus barbatus), Apa 
(Crystophora cristata), Qairulik (Pagophilus groenlandicus), 
Harbour Nattiq (Phoca vitulina), Aiviq (Odobenus 
rosmarus), Qilalugaq (Delphinapterus leucas), Tuugaalik 
(Monodon monoceros), amma Arvik (Balaena mysticetus).

Uumajuqarviujut pimmariuningit
Ukiuqtaqtumi puijiit pimmariuqataujut ukiuqtaqtumi 

imaani avatimi namilimaaq niriqattautijuni. Nirinasuktiujut 
quttiniqpaanganiittut niriqattautijuni asingni puijini 
(Aarluit Qilalugaqtusuut, uuktuutigilugu) amma aktuutinut 
iqalungnut (Tuugaaliit nirisuut Qaliralingni, Reinhardtius 
hippoglossoides) atiniqsamiinniqsarjuarnillu (Arviit 
tangiqanngittuni nirisuut). Qaujimajaunngittuq qanuittuq 
attuiniujuq asijjiisuungummangaaq puijini uvvaluunniit 
saqqirngautiningit nutaangujut uumajut Ukiuqtaqtumut 
qanuq attuiniqarajarmangaaq avatiqaqatigiinniujuni. 

Siliqqusirmut pimmariuningit
Puijiit pimmariugijaujut amma taimainginnaqtuq 

illiqqusirmut amma kiinaujjanirmut Ukiuqtaqtumi. 
Angunasuktausuut qangalimaakkut aarraagumi 
silaup ajjigiinngitanginnut, pimmariuqataujut 
iliqqusituqakkut nirijaksaninirmut uumatisrinnaqtut 
amma sunakkutaaksat qautamaat atuqtauvaktuni, 
suurlu amiit miqquillu. Qaakkanniagut imminut 
nunalingmullu atuqtaunirmut, sunatuinnait sanajaujut 
puijinut, suurlu Aiviit uvvaluunniit Tuugaalik 
tuugautinginnut sanannguagat, niurrutigijausuut 
amma ikajurniliit nunaliup kiinaujjarninganut; kisianili, 
kiinaujjanirmut akinga qilalugarnut ukiuqtaqtuup 
nunalinginni nirijaksalluataujuqsuli. Angunasunnirmut 
kuata saqqijaaqtut ilanginnut uumajunut 
aviktuqsimajukkut, aulataujut gavamatuqakkunnut 
amma nunalinni gavamanut katujjiqatiqaqtuti 
uumajunniqtit mikigiaqtikkullu katujjiqatigiikkunginni. 

Atutsiarnirmut isumaalunniq
Sikuqarunniirninga pitaqarunniiqtitsivaallinniaqtuq 

najuqtausuunik ilanginnut puijinut, nutaani 
najuqtauviliurluni asinginnut, amma asijjiiluni 
atuqtauvaktunit qiturngiurnirmut, turaangarutaulirluni 
asijjiinirmit taakkununga niqiksanit uiguliriiktuni 
aaqqiksuqsimaninginnut. Qaujisainnarniq 
sunatuinnarnik asijjiqtangittunit Ukiuqtaqtumi 
kiinaujjanirmut piviqarniuniaqtuq kisiani avatimi 
ulavisainiaqtuq nipiqarnikkut, surunnaqtukkut, amma 
pirrulutuinnariaqarnikkut. Puijiiit pimmariulluti uumajuit 
amma nalungaikkutauggujut avatiqaqatigiinngittut 
qanuinninginni, takuksaujuq unurninginnut amma 
sanngininginni avatimi surunnaqtuujut timinginni. 
Sikuqarunniiqpallianinga asijjirniujut najuqtausuunut 
amma atuinnauninga Ukiuqtaqtumut inungnut 
anginiqpaanguluni ulurianarniuniaqtuq Ukiuqtaqtuup 
puijinginnut maannaruluk sivuniksatinni.

Amigarijaujut maannaujuq qaujimajaujunit
Nuattisimaluanngittut saqqijaarninginni uvvaluunniit 

pitaqannginningit unuqtuni puijini Kanataup Ukiuqtaqtungani, 
amma unurningit, qanuinningit, amma najugarvinginni 
attuaqattautiningit unuqtunut uumajunut tukisiumajauluanngittut, 
kisani qaujimavalliajjuumiliqtut. Qaujisarniq Ukiuqtaqtumi 
kigliqaqtuq akitunialuanu qaujisarasuarnirmit amma puijiit 
katinngauluaqattannginninginnut namiinninginni. Ilangit 
qaujisarnirmut amigarijaujut kamagijausuut atuni uumajunut 
ilaakkungajuni uumajunut mappiqtugarni aggirniaqtuni.

Isumagijauqasiujjaujut ilanginnut uumajunut
Pingasuujuqtut uumajuit amiaqsimajut tavvani nani-

tuinnaarninginnut nuattiviusimaninginnut amma iliqqusirmut 
kiinaujjanirmullu pimmariugijauninginnut Ukiuqtaqtumi: 
Arvik, Qilalugaq, Tuugaalik, Nattiq, Aiviq, amma Nanuq.

Uqalimaakkanninirmut, takulugu mappiqtugaq 111.

PUIJIIT
 – Arviit

 – Tuugautiliit Qilalugat

 – Natsiit

 – Niqitusuut

UKIUQTAQTUMI PUIJIIT TUKISINAQSITITAUSIMAJUT 
NIQIKSANIT UIGULIRIIKTUNI

Maktak amma Maktaaq (qilalugaup amingna amma uqsuq) Arvingmi, Qilalugarmi, amma Tuugaalingmi (saumiani taliqpianut). 
(ajjinnguat: Vicki Beaver, Louise Murray, Yvette Cardozo [saumiani taliqpianut])

Arvik Akia qanigijaani, Sirmilik Mirnguiqsirvik, Nunavut.  
(ajjinnguaq: blickwinkel)

iqaluit

iqaluit

qupirruarjuit 
imarmiutait/imarmiutait 
piruqtut attatiqanngittut

iqqarmiutait

iqqanganuusuut

TUUGAALIK

NANUQ

ARVIK

AIVIQ

NATTIQ

inuujut

iqaluktusuut

Taanna tukisinaqsititausimajuq niqiksanit uiguliriiktuni takuksautitsijuq aulaniujumi aulajunnautini Ukiuqtaqtuup imangani puijini. Qaaliriiktut niriqattautijuni 
takuksautittijuq atuni uumajut aktuaqatigiingmangaaat.

Puijiqauqtummarit Iniit
Inigijat atausiq ungataanuluunniit puijitalik, taakkualu qilalugat, 
Nanuit, Aiviit, amma nattiit qaujimajaujut unuqtualuuqattarninginni.

NUATAUSIMAJUT NAKINNGAARNINGIT

–  Qaujimajaujut Puijiqauqtummarit Iniit: Brown, L. amma H. Fast. 2012. “An overview of important ecological and biological 
marine features in Nunavut based on local knowledge.” Can. MS Rep. Fish. Aquat. Sci. 2976: vi + 54 mappiqtugaq; 
Moshenko, R.W., S.E. Cosens amma T.A. Thomas. 2003. “Conservation Strategy for Bowhead Whales (Balaena 
mysticetus) in the Eastern Canadian Arctic. National Recovery Plan No. 24.” Recovery of Nationally Endangered 
Wildlife (RENEW). Aatuvaa, Antiariu. 51 ajjinnguaq.; Paulic et al. 2012. “Ecosystem Overview Report for the Darnley Bay 
Area of Interest (AOI).” CSAS Qaujisarnirmut Titiqqaq 2011/062; Quakenbush, L.T., R.J. Small, amma J.J. Citta. 2013. 
“Satellite tracking of bowhead whales: movements and analysis from 2006 to 2012.” Mialigani Pilirivvik Iluaniittuni, 
Tariurjuarmi Uummaqqutilirinirmut Aulattinirmit Allavvik, Alaaskami Silataaniittuup Nunarjuap Aviksimaninginni 
Sivituningani, Anchorage, Alaaska OCS Qaujisarniq BOEM 2013-01110. 60 ajjinngauq + uigungit; Stephenson, S.A., 
amma L. Hartwig. 2010. “The Arctic Marine Workshop: Freshwater Institute Winnipeg, Manitoba, February 16-17, 2010.” 
Can. Manuscript Rep. Fish. Aquat. Sci. 2934:vi + 67 mappiqtugaq.

– Nunannguarluatarmut Nuatausimajut: Nunannguaq Kanatami 1:1M, ESRI, Flanders Tariurmut Pilirivvik, Nunarjuallattaaq. 

Tuugaalik

 ARVIIT

Arvik 
Qanuilinganirijatuqangit
Arviit (Balaena mysticetus) uumakutaakkaulaaq uumajuq nunarjuarmi 
amma unuqtut inuuqattaqtut hannala ukiut ungataanut, atausirmi 
titiqsimajuqtalik ukiuqalauqtuq 211-nik. Innait Arviit takiniqapalusuut 
15-nik 18-nut uuttuutinik – arnarlut anginiqsausuut angusalluni – 
amma uqumainniqarunnaqtut tikillugu 100,000 kiluguram. Arvik 
niaquqquqtujualuk atausirmi piangusuninngaaqtuni takinilik timili-
maangani, papiruqanngittuq, amma ijjuniqpaami uqsulik uumajulimaani, 
ikajuutiqasuuq annaumanasunnirmit niglinaqtuni imani. Timinga 
sanngijuulluni amma niaquqquqtulluni, Arvik sikumi surattirijunnaqtuq 
tuvaqquqtujumi 20 cm-nik aglulirnirmut, aqqaumajunnaqtuq imaani 
ikarraup avvalluangani 30 minitnut. Arviit tusaattiaqtummarialuit 
uqaqatiqasuut asimini amma sikukkut ingirratillugu atuutiqammarisuuq.

Arviit nulialisuut 25-nik arraaguqaliqtillugit. Arnarluit 
qiturngataasuut atausiaqtuti arraaguit pingasut anigujaraangat, 
najjisuut taqqinut 12-nik 16-nut. Irniangit inuuqattaqtut 
amingit kajuulluti-qirnaangalluti, qirniqsisuut innauliqtillugit 
qaulluqtallaasuut tallungata amma pamiungata qanigijaani. 
Arviit nirisuut ingirralluti sivumut qanialunginni aittangatittilluti. 
Nirigajunniqsausuut qupirruarjuit imarmiutani irruqtuqattaqtangit 
nujauqquujisukkut qaninginniittuni taijasuut surraq.

Nanituinnaarningit 
Arviit Ukiuqtaqtumiisuut arraagulimaamut, ikirasangniisuut, 

tasiurjarni, amma kuugviuvaktuni. Arviit takujaugajusuut sikuup 
kiglingani arraagulimaapaluk, ingirraqattaqtut uangnanganut 
nigianullu siku angiglitillugu mikillitillugulu aarraagumi silaup 
ajjigiinngitanginnut. Nanijaugajusuut Kanataup, Mialigaup, Rasaup, 
amma Akukittuup imanginni. Kanatami, Arviit najusuut Sannirutiup 
Imangani, Ukiuqtaqtumi Qikiqtani, amma Ualinirmiut Tariungani.

Pimmariuninga Inungnut 
Iliqqusituqakkut, Arvik pimmariugijaulauqtuq Inungnut. 

Angunaktauningit ikajuutiqalauqtuq nunalilimaamut niqiksamut, 
sanarrutinut, amma qaumanirmut amma uqquutitsinirmut uqsungani. 
Niurrutiqarnirmut arviniaqtinut aksualuk unurunniiqtitsilauqtuq 
Arvini. Arraagugasaalungni Arviit unuqsikkanirasuksimajut. Ukiuni 
atusaaqtuni, Inuit angunasuluaqpagunniiqtangit, qattiinnarni 
piqattaqtut arraagutamaat Nunavummi nalikitaqtuti nunaliujuni. 

Atutsiarnirmut isumaalunniq 
Arvik maligaqtigut sapujjausimajuq Kanataup Ukiuqtaqtungata 

imanginni. 2009-mi, Kanata saqqiilaurmijuq sivulliqpaatsiami 
Arvingnut sapujjausimajukkuvingmi, Niginganiq, Nunavuup 
imanginni Kangiqtugaapiup qanigijaani. Nunarjuarmi angiruti 
nuqqatitsinirmut Arviniarnirmi niurrutiqarnirmut atiliuqtaujujuq 1966-mi 
ikajurniqaqsimajuq unuqsivaalliqtitsinirmit ukiunut unuqtunut. 

Amigarijaujut maannaujuq qaujimajaujunit 
Arviit inutuuggujut ilaannikkut katinngauqtuni ingirrasuut. 

Tukisigiarutini unuqtuni nuattisimajut sikumi tunngaviqarnikkut 
qaujisarnirmit, qangattaqtitaujukkut nivingataakkut, qangatajukkut 
qaujisarnirmit, amma qaujisaraksataanirmit angunaktaunikuni. 
Inuit qaujimajangit aksurjuaraaluk tukisititsisimajuq nunalinni 
ingirranirmut atuqtausuuni, iliqqusini, amma asijjirniuvalliajuni. 
Ullumisiutittiavait, suurlu qangatajukkut ajjiliurijinut qaujisarniit, 
ikajurniqarniaqtut qaujisaqtini tukisiumaniqsauniarmata Arviit 
nuunnirijanginni, maliksaniqsauluti ilaakkungajuni arvini, amma 
tukisiumaniqarjuakkanninirmi atuluaqtailimanirmut pijaujarialingni 
anginiqpaamut arraagulimaa Ukiuqtaqtumiisuumut.

Arvik
Balaena mysticetus

NUATAUSIMAJUT NAKINNGAARNINGIT

– Nanigajjungningit amma Inigijat Unuqtunut: Brown, L. amma H. Fast. 2012. “An overview of important ecological and 
biological marine features in Nunavut based on local knowledge.” Can. MS Rep. Fish. Aquat. Sci. 2976: vi + 54 mappiqtugaq; 
Moshenko, R.W., S.E. Cosens amma T.A. Thomas 2003. “Conservation Strategy for Bowhead Whales (Balaena mysticetus) 
in the Eastern Canadian Arctic. National Recovery Plan No. 24.” Recovery of Nationally Endangered Wildlife (RENEW). 
Aatuvaa, Antiariu. 51 ajjinnguaq.; Paulic et al. 2012. “Ecosystem Overview Report for the Darnley Bay Area of Interest (AOI).” 
Imarmiutalirijikkut Kanatami Qaujisarnilirinirmut Uqaujjugiaqtikkut Pilirivvinga Qaujisarnirmut Titiqqaq. 2011/062. vi + 
63 mappiqtugaq; Quakenbush, L.T., R.J. Small, amma J.J. Citta. 2013. “Satellite tracking of bowhead whales: movements 
and analysis from 2006 to 2012.” Mialigani Pilirivvik Iluaniittuni, Tariurjuarmi Uummaqqutilirinirmut Aulattinirmit Allavvik, 
Alaaskami Silataaniittuup Nunarjuap Aviksimaninginni Sivituningani, Anchorage, Alaaska OCS Qaujisarniq BOEM 2013-01110. 
60 ajjinngauq + uigungit. Stephenson, S.A., amma L. Hartwig. 2010. “The Arctic Marine Workshop: Freshwater Institute 
Winnipeg, Manitoba, February 16-17, 2010.” Can. Manuscript Rep. Fish. Aquat. Sci. 2934: vi + 67 mappiqtugaq.

– Nunannguarluatarmut Nuatausimajut: Nunannguaq Kanatami 1:1M, ESRI, Flanders Tariurmut Pilirivvik, Nunarjuallattaaq. 

Mappiqtugaq Saangajuq: Arvik puimajuq Nunatsiarmi.  
(ajjinnguaq: Kelvin Aitken)

Taliqpik: Arviup Alliruuta Saunia, Qikiqtan Mirnguiqsirvik, 
Qikiqtaaluk, Nunavut. (ajjinnguaq: Trevor Taylor)

PUIJIIT
 Arviit

 – Tuugautiliit Qilalugat

 – Natsiit

 – Niqitusuut

Mappiqtugaq Saangajuq: Qilalugaq amingani piijaijuq ikkattuni 
qanigijaani Kuuganaarjuup Qikiqtanga, Nunavut. 
(ajjinnguaq: Art Wolfe)

Taliqpik: Qangatasimajukkut Qilalugait ingirrajut aajurakkut, 
Tallurutiup Imangani, NUNAVUT (ajjinnguaq: Doug Allan)

PUIJIIT
 – Arviit

 Tuugautiliit Qilalugat

 – Natsiit

 – Niqitusuut

 TUUGAUTILIIT QILALUGAT – 1

Qilalugaq 
Qanuilinganirijatuqangit 
Qilalugaq (Delphinapterus leucas) akunniqsuqtuq kigutiliit 
qilalugaulluti takiniliit tikillugu 5 uuttuutiit amma uqumainniliit 
tikillugu 1,500 kiluguram. Akuni uumasuuq amma sukkaittumi 
qiturngiusuuq, Qilalugait isumagijaujut uumasuut 60-nik 70-nut 
arraagunut amma irnjiusuut atausirmi arraagut marruuk pingasuluunniit 
anigujaraangat. Qilalugait anuusuut aupajuktaulluti uvvaluunniit 
kajuq, siarnaulisuut pinasurusit unungittuni, asuillaak qaulluqsisuut 
innaruraangat. Ajjigiinngittuni nirisuut iqaluralaani amma tisijuni 
saunilingni suurlu Uugat (Boreogadus saida), igligaq (Mallotus villosus), 
amma kingukpat (Pandalus borealis). Ingirraqattaqtut aarraagumi 
silaup ajjigiinngitanginnut, Qilalugait niruasuut tamakkiinni ikkattuni 
itijunillu imani najugarviliit amma qaujijausimajut aqqaumasuut 
itinilimmi 1,000 uuttuutiini niqiksaqsiurnirmut. Qilalugait nipini amma 
akiavaluktuni atuqattaqtut tusaumaqatigiinirmut, ingirranirmut, amma 
niqiksasiurnirmut. Sikumi turaanniliulluti uumajuulluti, Qilalugait 
attuqtausaraijjuaqtut silaup asijjiqpallianinganut amma sikuup 
asijjiqpallianinganut tuvaqquqqtujumi sikumiittummaunninginnut 
ukiukkut. Maannamaangulauqtuq nunarjualimaami 
qassinginniinningi nalauttaangujuq 200,000 qanigijaani.

Nanituinnaarningit 
Qilalugait nunarjualimaami Ukiuqtaqtumiisuut amma Ukiuqtaqtumi 

aviktuqsimajut unuqtualuusuut Kanataup Ukiuqtaqtungata ualiningani 
kanangnanganillu. Tisamaujunngigaaqtut nalunaiqtausimajut 
Kanataup imanginni katilimaaqtugit nalauttaaqsimajut 142,000 
uumajut, avvalluangit ungataanut Kangiqsualuup Iluaniittut aujakkut. 
Ingirraningit occurs aarraagumi silaup ajjigiinngitanginnut uumajuit 
ingirragajusuut kuugviusuunut amma sikuqanngittumut aujakkut, 
nunani nirivaktut ukiaksaakkut, amma sikusimajuni ukiukkut.

Pimmariuninga Inungnut 
Angunasuktausuut aujakkut amma upirngaksaakkut ammma 

ukiaksaakkut ingirratillugit, Qilalugait pimmariujut iliqqusirmut, 
kiinaujjanirmut, amma niqiksaqattianirmut Inuit nunalinginni 
Nunavuumi, Nunavimmi, amma Inuvialuit Nunangani. Maktaaq, 
uvvaluunniit amiq amma uqsuq, mamarijaulaangujuq Ukiuqtaqtumi.

Atutsiarnirmut isumaalunniq 
Katimajiralaat Ulurianaqtumiittunut Uumajunut 

Qanuilingaliriaksanginnut Kanatami (COSEWIC) qaujisasuut 
Qilalugait qanuinngikkaluarmangaat unurninginnut. Maannaujuq 
atuluaqtailimanirmut qanuilinganingit ajjigiinngittut unurniujunut 
“attarnaqtumiinngittunut” (Ualinirmiut Tariungata kanangnangani) 
“ulurianaqtumut” (Tinujjarvingmi) “pitaqarunniiqpallianirmut” 
(Ungava). Ulurianarniit Qilalugarnut katinngauqtunut ilaqaqtut 
tamakkuninga najuqtausuut piujunniiqpallianingit, surunnaqtut, 
imarmut uummaqqutiliurnirmi, angunasuktaunninginnut, amma 
ulavitauninginnut suurlu nipinut amma umiarjuat ingirraninginnut.

Amigarijaujut maannaujuq qaujimajaujunit
Unuqtuni amigaksijut tukisiumajattinni attiniqpaami Qilalugarnik 

uumanirijanginni amma unurninginnut qanuittuuninginnut amma 
najuqtausuunut pijaujarialingni. Suurlu, Qilalugait Quttiktumi amma 
Kangiqsualuup Iluani ikkattuniisuut amma kuugviusuunit aujakkut, 
kisiani pijjutillattaanga taassumunga qaujimajaunngittuqsuli. 
Qaujimajaungmijuq katinngauqtut ilangit katiqatigiitillugi silaup 
ajjigiinngitanginnut, pimmariujuq tukisiumanirmut turaangaqasiutingit 
nuliarnirmt naammaksilirangat amma angunasuktauningit. 
Qilalugait, asingit Ukiuqtaqtumi puijiit taimaisuungummimmata, 
ajurnaqtut qaujisanasullugit ungasiktumiinninginnut amma 
qaumanngiluaqattarninganut ukiuvinginni najuqtamini. Maannaruluujujuq 
qangatasuukkut qaujisarniit amma qangattaqtitausimajukkut 
qaujisautinut piliriat Ualinirmiut Tariungani, Quttiktumi, amma 
Kangiqsualuup Iluani ikajurniqatut uvagu tukisiumaninginni 
najuqtausuunut pijaujarialingni turaangatillugu atuluaqtailimanirmi.

Qilalugaq
Delphinapterus leucas

NUATAUSIMAJUT NAKINNGAARNINGIT

– Pimmariugijaujut Iniit Nalunaiqtausimajut Nunalinni Qaujimajaujunit Nunavummi: Brown, L. amma H. Fast. 2012. “An overview of 
important ecological and biological marine features in Nunavut based on local knowledge.” Can. MS Rep. Fish. Aquat. Sci. 2976: 
vi + 54 mappiqtugaq.

– Nanigajjungningit amma Inigijat Unuqtunut: Stephenson, S.A., amma L. Hartwig. 2010. “The Arctic Marine Workshop: 
Freshwater Institute Winnipeg, Manitoba, February 16-17, 2010.” Can. Manuscript Rep. Fish. Aquat. Sci. 2934: vi + 67 
mappiqtugaq.; IUCN (Nunarjuarmi Katujjiqatigiit Atuluaqtailimanirmut Uumajunit) 2012. Delphinapterus leucas. “The IUCN 
Red List of Threatened Species.” Titiraqsimajuq 2017-1. Minaqtaujuq Julai 2016; Paulic et al. 2012. “Ecosystem Overview Report 
for the Darnley Bay Area of Interest (AOI).” Imarmiutalirijikkut Kanatami Qaujisarnilirinirmut Uqaujjugiaqtikkut Pilirivvinga 
Qaujisarnirmut Titiqqaq. 2011/062. vi + 63 mappiqtugaq. 

– Nunannguarluatarmut Nuatausimajut: Nunannguaq Kanatami 1:1M, ESRI, Flanders Tariurmut Pilirivvik, Nunarjuallattaaq. 

Mappiqtugaq Saangajuq: Tugaaliit puimajut Qikiqtaaluk 
qanigijaani, Nunavummi. (ajjinnguaq: Eric Baccega)

Taliqpik: Tuugaaliit katinngajut aqqusaaqtut qulaappasiani, 
Mittimatalik, Tallurutiup Imangani.  
(ajjinnguaq: Tariurjualirijikkut Ukiuqtaqtumi)

PUIJIIT
 – Arviit

 Tuugautiliit Qilalugat

 – Natsiit

 – Niqitusuut

ukiukkut. Qaujimajaunngimmijuq uumajuit aujaqsiqtut Qikiqtaaluk 
uangnangata sijjangani aviktuqsimaummangaat utiqtaqattaqtuni 
arraagutamaat kangiqsurniut amma ukiungaaqpaktuti inini 
ajjigiinngittuni uvvaluunniit tamakkinni aturmangaat, pimmariujuq 
aaqqiksuiniarluni angunasunnirmut kuatani. Maannaruluujujuq 
qangatajukkut qaujisarniit amma qattinginniinningita 
nalauttaaqsimaningit pisimajaujut tamakkiinni aujarviusuuni; kisiani, 
pijariiqtausimannginningit qangatajukkut qaujisaqtaujarialiit ukiuni 
ilanginni amma katilimaaqtugit qaujisaqtausimajut, qanuinniujut 
aturunnangittut ukiukkannini nuattisimakkanningikkuti.   

 TUUGAUTILIIT QILALUGAT – 2

Tuugaalik
Qanuilinganirijatuqangit 
Tuugaalik (Monodon monoceros) akunniqsuqtuq kigutilik qilalugaq 
takiniliit tikillugu 5 uuttuutiit, tuugaanga piqasiutinagu. Angusallutu 
uqummainniqapaluktut 1,600 kiluguraamni amma arnarluit 
uqumainniqapaluktut 900 kiluguraamni. Tuugaalinga, nuisajuq kiguti 
tikiutigunnaqtuq 3 uutuutini takiniqarluni, angusalluni takujaugajunniqsat 
kisiani arnarluit piqarunnarmijut. Qilalugait ajjipalungit, Tuugaaliit 
akunialuk uumasuut, isumagijaujut uumasuut 90-nut arraagunut, amma 
irnjiusuut atausirmi arraagut marruuk pingasuluunniit anigujaraangat. 
Uumajuit inuuvaktut siarnaulluti amma qirniqsisuut amma qaulluqtaq 
ukiuqquqtuliraangami amma qaulluqtami taqsaliit tununginni amma 
ataagungaaq qaulluqtaulluti. Unungittuni iqalungni nirisuut amma 
qimirluqanngittuni nataqqarnanillu, Uugarni, amma kingukpangni. 

Tuugaaliit itijumut aqqaumasuut ingirrasuut aarraagumi 
silaup ajjigiinngitanginnut amma itiniqsamiigumasuut 
aujakkut ukiukkullu. Qaujijausimajuq aqqaumatillugit 
1,500 uuttuutiit ungataanut, amma ilagijangatattauq, Qilalugaq, 
nipini amma akiavaluktuni atuqattaqtut tusaumaqatigiinirmut, 
ingirranirmut, amma niqiksasiurnirmut. Nunarjualimaami 
qassinginniinningi nalauttaangujuq 160,000 qanigijaaniittut, 
90 pusantinginniittut aujakkut Kantaup imanginniiqattaqtut.

Nanituinnaarningit 
Tuugaaliit nanijaugajuunniqsausuut Kanataup kananganangani 

amma Akukittuup pingannangata imanginni, ilangit Atlaantik 
Uangngangani amma taavunga kanangnakkannialuanut Svalbard 
amma Rasamuungatuinnarialiit. Marruunnik nalungaiqtaujimajuqtalik 
Kanataup imanginni katilimaaqtugit nalauttaaqsimajut 142,000 
uumajuit, unurniqpaat najugarviliit Qikiqtaaluk uanganangata sijjanginni 
aujakkut. Ingirraniqasuut aarraagumi silaup ajjigiinngitanginnut, 
uumajuit nuuqattaqtut itiniqsanut imanut amma sikurjuaqsimajunut 
Sannirutiup Imangani amma Qikiqtaaluup Ikirasangani ukiukkut.

Pimmariuninga Inungnut 
Tuugaaliik pimmariujut iliqqusirmut, kiinaujjanirmut, amma 

niqiksaqattianirmut Inuit nunalinginni Nunavuumi. Tuugaaliik 
angunasuktauggujut sinaangani Qikiqtaaluk uangnangani, amma 
aujakkut Kangiqsualuup Iluata uangnangani amma Qikiqtaaluk 
uanganangata sijjappasingani. Maktaaq, uvvaluunniit amiq amma 
uqsuq tuugaaliktaujumi, niqituqarijaujuq Ukiuqtaqtumi.

Atutsiarnirmut isumaalunniq 
Katimajiralaat Ulurianaqtumiittunut Uumajunut 

Qanuilingaliriaksanginnut Kanatami (COSEWIC) isumajut 
atuluaqtailimagiaqarningit taakkua Tuugaalik imaittuujariangit 
“isumaalunnaqtut.” Pijjutiksat isumalunirmut ilaqaqtut naluninginni 
unurniujuni amma qanuinnijuni amigaktuni nuattisimaninginnut, 
angunasuktauvanninginnut, amma attuiniutuinnarialingni 
silalirinirmut asijjirniujuni aksurjuaraaluk sikumi atuqpaktuni 
uumajuni unungittuni tirijaksaqaqtunut. Inunnginngaaqtut 
surunnaqtut ulavisainingit Ukiuqtaqtumi, usikattarnirlu amma 

akiatitsinikkut piliriaqanirmit, ulurianatuinnariaqarmijut uumajunut 
imaa, asingititut cetaceans-nguniraqtaujuni, nipimi atuqattaqtut 
tusaumanirmut amma nanisinasunnirmi nirijaksani.

Amigarijaujut maannaujuq qaujimajaujunit
Unuqtuni amigaksijut tukisiumajattinni Tuugaaliit unurninginnut, 

najuqtamini, nirivagkatimi, pijjutigillugu aksurunnaluarninga 
upagutinasunnirmi aujakkut ukiukkullu. Suurlu, Tuugaaliit 
nirivaktanginnut nuatausimajut taikanngaanniqsaujuut aqiarunginni 
qaujisaraksataanikkutnaarraagumi silaup ajjigiinngitanginnut 
anunasuktaujuni amma itininginni qaujisautillugit aqqaumatillugit 

Tuugaalik
Monodon monoceros

NUATAUSIMAJUT NAKINNGAARNINGIT

–  Pimmariugijaujut Iniit Nalunaiqtausimajut Nunalinni Qaujimajaujunit 
Nunavummi: Brown, L. amma H. Fast. 2012. “An overview of 
important ecological and biological marine features in Nunavut 
based on local knowledge.” Can. MS Rep. Fish. Aquat. Sci. 2976: vi + 
54 mappiqtugaq.

– Inigijat Unuqtunut amma Akuniutigininga Qaujimajaujuq: 
Stephenson, S.A., amma L. Hartwig 2010. “The Arctic Marine 
Workshop: Freshwater Institute Winnipeg, Manitoba, February 
16-17, 2010.” Can. Manuscript Rep. Fish. Aquat. Sci. 2934: 
vi + 67 mappiqtugaq.; IUCN (Nunarjuarmi Katujjiqatigiit 
Atuluaqtailimanirmut Uumajunit) 2012. Monodon monoceros. 
“The IUCN Red List of Threatened Species.” Titiraqsimajuq 2017-1. 
Minaqtaujuq Julai 2016.

– Nunannguarluatarmut Nuatausimajut: Nunannguaq Kanatami 1:1M, 
ESRI, Flanders Tariurmut Pilirivvik, Nunarjuallattaaq.

Aiviq
Odobenus rosmarus

NUATAUSIMAJUT NAKINNGAARNINGIT

– Katiqsuqsimajut: Stewart, R.E.A., Hamilton, J.W., amma J.B. Dunn. 2013. “Results of Foxe Basin walrus (Odobenus rosmarus 
rosmarus) surveys: 2010-2011.” Imarmiutalirijikkut Kanatami Qaujisarnilirinirmut Uqaujjugiaqtikkut Pilirivvinga Qaujisarnirmut 
Titiqqaq. 2013/017. iv + 12 mappiqtugaq. (Erratum: Viivuali 2014).

– Ukiuviit Qaujimajaujut: Stephenson, S.A., amma L. Hartwig. 2010. “The Arctic Marine Workshop: Freshwater Institute Winnipeg, 
Manitoba, February 16-17, 2010.” Can. Manuscript Rep. Fish. Aquat. Sci. 2934: vi + 67 mappiqtugaq.

– Namiigajunningit: Lowry, L. 2016. Odobenus rosmarus. “The IUCN Red List of Threatened Species.” 2016: e.T15106A45228501. 
Minaqtaujuq 13 Julai 2016.

– Nunannguarluatarmut Nuatausimajut: Nunannguaq Kanatami 1:1M, ESRI, Flanders Tariurmut Pilirivvik, Nunarjuallattaaq.

NATSIIT – 1

Aiviq
Qanuilinganirijatuqangit
Aiviq (Odobenus rosmarus) angijuq kajuulluni uumajuq ilisarnaqtuq 
tuugaanginnu, qakuqtat uvvaluunniit uminginnut, angininginnullu. 
Angusallut takiniqasuut tikillugu 3.6 uuttuutiit amma 1,400 kiluguram 
amma arnarluit tikillugu 3.1 uuttuutiit amma 800 kiluguram. Tuugautingit 
qulingaangani kigutiujut piruqpalliasuut angusalluni amma arnarlungni 
amma tikiutijunnaqtut uuttuutiup avvalluangani takiniqarnirmit. Aiviit 
innaulirniraqtausuut ukiuqaqtilugit 5-nik 12-nut amma irniqattaliqtillugit 
atausirmut arraaguit pingasut anigujaraangat. Ammuumajuni 
nirinniqsausuut kisiani Uugaqtusuungungmijut (Boreogadus saida) 
amma qimirluqanngittuni. Nirijaunasusuut Nanurnut amma inungnut. 

Nanituinnaarningit
Atlaantik Aiviit (O. r. rosmarus) nanijausuut Kanataup 

Ukiuqtaqtungata kangangnangani amma Akukittuni. Pasivik Aiviit 
(O. r. divergens) taavaniisuut Bering amma Chukchi Tariunginni 
ilaannikkullu Ualinirmiut Tariungani. Tallimat katinngauqtut 
ilisarijausimajut Kanatami aulattinirmut pijjutaulluti tunngaviliit 
nunarjuarmi nanituinnaarningit amma sivulliqsuutingit.

Aiviit sinaaniiggujut ukiukkut amma sikumi uvvaluunniit 
qikiqtami uvvaluunnit sijjami najurviliit, iniksarijauniraqtaujut, 
aujakkut. Ikkaniqsamiigumasuut niqiksasiurnirmut 
amma ikkannilimmiisuut 100 uuttuutiit tungani.

Pimmariuninga Inungnut 
Kanataup Ukiuqtaqtungani Aiviqarviujuni, niqiksarijaujummarialuit 

Inungnut. Kingavaavut, Inuit uumaqattalauqtut Aivirnut. 
Aivirasukpatutsuli niqiksattiavaungmata inuliqtaulluti. Aiviit 
sanaksaqtausuut igunaqsiarijaulluti qirnijausuut nunami 
qiqisimainnaqtumi tikillugu arraaguuk marruuk. Aiviit tuugaangit 
atuqtausuut sanarrutiliurnirmut amma unaarnut Inuvialungmiunut, 
Inungnut Iglulingmi, Qikiqtaalungmi, amma Laapatuami.

Atutsiarnirmut isumaalunniq 
Katimajiralaat Ulurianaqtumiittunut Uumajunut 

Qanuilingaliriaksanginnut Kanatami (COSEWIC) nalunaiqsisimajut 
taakkua Aiviit imaittuujariangit “isumaalunnaqtut.” 
Qaujimajaningit qassinginniinningit amma aaqqiumaningit, 
angunasuktauningit, amma attuqtausarainningit ulavisautinut 
pijjutaujut nalunaiqsinirmi atuluariaqannginninginni. 

Amigarijaujut maannaujuq qaujimajaujunit
Qaujimaluanngittut qassinginniinninginni Aivirni maannaujuq, amma 

qassinginniinningit ulurianaqtumiituinnarialiit angunasuktauninginnut, 
nipiqaluarnirmut, amma sanavialungnu piliriangujunit. Aiviit 
uumajunnarningit, angunasuktauningit, uvvaluunniit piijaqtauninginnut 
qaujimajaungimmijut maannaujuq nalunaiqtausimajunut 
katinngauqtunut. Attuiniqaqtut silaup asijjiqpallianinganut amma 
sikuqarunniiqpallianinganut Aivirnut katinngauqtunut qaujimajaunngittut.

PUIJIIT
 – Arviit

 – Tuugautiliit Qilalugat

 Natsiit

 – Niqitusuut

Mappiqtugaq Saangajuq: Imaani Aiviq takujaujuq amma siku Frozen 
Kangiqsurmi, Nunavut. (ajjinnguaq: WorldFoto)

Taliqpik: Aiviup niqia sijjamiittuq angunasulauqtillugit, Iglulik, Nunavut. 
(ajjinnguaq: Louise Murray)

NATSIIT – 2

Nattiq 
Qanuilinganirijatuqangit 
Nattiq (Pusa hispida) tiqittuq nattiulluni takiniqagajusuuq 1.5 uuttuutini 
amma uqumainnili 50 amma 70 kiluguraam akunningani. Qujjuusuuq 
inuusaaraangat, Nattiit siarnaulisuut ukiuqquqtusiraangami. 
Attui Nattiit siarnarittut ammaluktani taqsaqaluanngittuni 
tunuagut amma savirajallaujaq saniraagut, ataaguluunniit. Nattiit 
innaulirniraqtausuut ukiuqaqtilugit 5-nik 7-nut amma irniqattaqtut 
atusirmi nattiami Maajjimi uvvaluunniit Airrilimi, irniqattarningit 
ajjigiinngittut Ukiuqtaqtulimaami. Ajjigiinngittuni iqalungni nirisuut 
amma qimirluqanngittuni nataqqarnanillu, Uugarni, kanajurni, 
kingungni amma kingukpangni. Nattiit uumanasugijausuut arraagunut 
25-nik 30-nut. Nirijaunasusuut Nanurnut amma inungnut. 

Nanituinnaarningit 
Nattiit nanituinnaarasugijajut nunarjarmi Ukiuqtaqtuup 

Tariurjualimaangani. Sikumiisuut, agluliusuut sikumi, nattiit 
asingit taimaippanngittuilli, igliniliusuut aputiup ataani 
sikuup qaangani irniurnirmut amma amaamaktittinirmut 
irniamini. Nattiit sijjamu tunngajuni sikuni atusuut uvvaluunniit 
sikullarimmi ukiukkut amma isumagijaujut niqiksaqsiusuut 
sikuqanngittumi aarraagumi silaup ajjigiinngitanginnut.

Pimmariuninga Inungnut
Nattiit pimmariugijaulluti nirijasuut Ukiuqtaqtumi 

amma arraagulimaa iluani angunasuktausuut. Ilagijaujuq 
iliqqusirmut niqigijaulluni, nattiup kisulimaangit nirijausuut 
amma qisingit kamiliarijasuut amma annuraat.

Atutsiarnirmut isumaalunniq 
Katimajiralaat Ulurianaqtumiittunut Uumajunut 

Qanuilingaliriaksanginnut Kanatami (COSEWIC) nalunaiqsisimajut 
taakkua Nattiit “attarnaqtumiinngittut.” Asijjirniujut tariup 
avatingani amma inirraniqsauningit usikattautit amma 
pivallianiq Ukiuqtaqtumi, kisiani, isumaaluutautuinnarialiit.

Amigarijaujut maannaujuq qaujimajaujunit
Nattiit qassinginniinningit qaujimajaulunngittu amma 

ajurnaqtuq qaujinasugiangit mikinninginnut, nanituinnaarninginnut, 
amma najurumasuurijanginni. Unurnignit turaangniliit Nanuit 
unurninginnut, agluillu atuinnaungingit nattirunut najuqtausuunit. 
Naammaktuni qassinginniinningit nalauttaaqtausimajut 
ajurnaqtuq qaujisarnirmit uumajuit asiujijauningit aarraagumi 
silaup ajjigiinngitanginnut sikumuungajuq amma umiuarjuarni 
ingirrajuqarniqsauliqtillugu sikuqarunniirniqsauliqtillugu.

NUATAUSIMAJUT NAKINNGAARNINGIT

– Akuniutigininga Tunngavilluanga: Stephenson, S.A., amma L. Hartwig. 2010. “The Arctic Marine Workshop: Freshwater Institute 
Winnipeg, Manitoba, February 16-17, 2010.” Can. Manuscript Rep. Fish. Aquat. Sci. 2934: vi + 67 mappiqtugaq.

– Nunannguarluatarmut Nuatausimajut: Nunannguaq Kanatami 1:1M, ESRI, Flanders Tariurmut Pilirivvik, Nunarjuallattaaq.

PUIJIIT
 – Arviit

 – Tuugautiliit Qilalugat

 Natsiit

 – Niqitusuut

Mappiqtugaq Saangajuq: Nattiq siqinniqtuqsiuqtuq sinaangani 
Kangiqsualuup Iluani. (ajjinnguaq: Mike Macri, macriphoto.ca)

Taliqpik: Nattiit qisingit inniqsimajut, Mittimatalik, Tallurutiup 
Imangani. (ajjinnguaq: Tariurjualirijikkut Ukiuqtaqtumi)

Nattiq
Pusa hispida

NIQITUSUUT

Nanuq 
Qanuilinganirijatuqangit
Nanuq (Ursus maritimus) anginiqpaangujuq tisamani niulik niqituqti 
nunarjualimaami. Arnarluit uqumainniliaqgajusuut 400 kiluguraamni 
amma angusallut uqumainniqarunnaqtut 800 kiluguraamni. Arnarluit 
qiturngiurunnaqsisuut tisamani pingasuujuqtunut arraaguqaliqtilluni 
amma marruunnik atiqtalaaqtaasuuq arraakut pingasut aniguraangat. 
Innait Nanuit akunialuk inuusuut amma innait inuugunnaqtut arraagunut 
25-nut. Nanuit sungiutisimajut Ukiuqtaqtuup avatingani ijjujumi, 
issajanngittumi qujjungmi miqquliit, ijjujumi uqsuliit, amma timiqquqtujut 
isigangillu sivulliit angilluti puijjuraanirmut. Nanuit niriniqsausuut Nattirni, 
ilaannikkut Ugjuqattaqtut, Aivirni, Qilalugarni, amma Tuugaalingni. 
Aujakkut nunamiitillugit, piluaqtumi nigiqpasingmi naniinnirivaktanginni, 
Nanuit nirisuut iqalungni, mannini, kuannimi, avinngani, uumajutuqarni 
tuqungajuni, amma paurngani. Nunarjualimaami unurningit 
26,000-nginniipaluktut, marruuk pingasunit Kanatamiittuti.

Nanituinnaarningit
Kanatami, Nanuit takujausuut sijjaqpasinni Juukaanmi 

Niuvanlanmut, amma Siqinirmiunit tappaunga qikiqtaujunut 
Kanataup Ukiuqtaqtungata Qikiqtanginni. Aarraagumi silaup 
ajjigiinngitanginnut Nanuit nuunningit pijjutiqasuut inigijani 
najuqtamini amma niriniaqtanginnillu. Kasuumaqatiqarninginni 
nattirni, nuunnirijangit maliksasuuq nattiit nuunnirijanginni; 
nanuit maliksasuut nattirni uangnanganut ukiup qitiagu amma 
upirngaksaakkut nunamut tunngajumi sikumi amma sinnami. 

Pimmariuninga Inungnut 
Nanuit pimmariugijaujut Inungnut, tarninginnut, nirijaksaulluti, 

amma nunalingmi kiinaujjanirmut. Nannuktausuut aminginnut 
niqinginnullut Ukiuqtaqtuup ilangani. Niqinga igakkuuqtausuuq 
uvvaluunniit uujuliarijasuuq kajurmi uvvvaluunniit aggualiqisaami. 
Nanurauti niuviqtauninga amma tikititsinirmi angunasuktimi 
kiinaujjarutaujunnaqtut Inungnut ilagiingujunut. 

Atutsiarnirmut isumaalunniq 
Nanuq attuqtausaraittuq sikuup asijjiqpallianinganut 

turaangalluni silaup asijjiqpallianinganut. Tamanna pijjutaulluataqtuq 
taakkua Katimajiralaat Ulurianaqtumiittunut Uumajunut 
Qanuilingaliriaksanginnut Kanatami (COSEWIC) nalunaiqsisimajut 
taakkua nanuit imaittuujariangit “isumaalunnaqtut” 1986-mi. 
Sikuup auppallianinga aksualuk amma ungasiktumut 
ulurianarutaujuq Nanurnut. Attuqtaullataasuut asiujinirmit sikumi 
najuqpaktamini, amma attuqtaullattarmjut asijjiinirmi nirijaksat 
atuinnauninginnut, atuinnaqarviujunniiqtut atuqtaujutuqaulauqtuni, 
inungniiniqsauliqtuti, sanavialungit pivalliajuni amma usikattautini. 

Amigarijaujut maannaujuq qaujimajaujunit
Kanata niriuppuq ullumisiutini missausiqsimajuni 

tamainnut Nanurnut katinngajunut amma aviktuqsimajunut 
taikani 2018-mi. Nanuit qaujisarutaurjuaqsimagaluaqtillugit amma 
nauttiqsauqtautillugit unuqtuni inini Ukiuqtaqtumi, amigaktut 
qaujimajaunngittuni attuiniujuni unuqtuni aksuruutiksanit Nanauit 
qassinginniinninginnut. Katippaliajut attuiniliit amma kasuumaningit 
aksurunnaqtunut, silaullu asijjiqpallianinga, surunnaqtut, aaniat, 
amma inuit qanuiliuqpalliajangit, qaujisaqtausimatsianngittut, 
amma attuiniqarningit Nanurnut qaujimajanngiinnaqtuq.

